
Kastam rampas lebih 1 tan
dadah menerusi empat
operasi berasingan

Oleh SYAMILAH ZULKIFLI

NILAI - Pelbagai jenis dadah seberat lebih
1.2 tandianggarkan bernilai lebih RM161juta
dirampas menerusi empat operasi berasing-
an termasuk di kawasan perkuburan dalam
tempoh dua minggu.

Ketua Pengarah Jabatan Kastam Diraja
Malaysia (JKDM), Datuk Seri Amran Ahmad
berkata, operasi bermula 26 September
hingga 12 Oktober disifatkan sebagai antara
terbesar membabitkan dadah jenis me-
thamphetamine, ganja, heroin dan kokain.

Menurutnya, antara rampasan dilakukan
ialah dadah seberat lebih 460 kilogram (kg)
dianggarlkan bernilai lebih RM23 juta ditemu-
kan ditinggalkan di pondok Perkuburan Siam
Jejawi, Arau, Perlis pada 10 Oktober lalu.

"Bertindak atas maklumat risikan,
Bahagian Penguatkuasaan Kastam Perlis me-
lakukan pemeriksaan di kawasan perkubur-
an dan menjumpai 17 kotak ditinggalkan
dalam pondok.

"Hasil pemeriksaan mendapati kotak ber-
kenaan mengandungi 228 bungkusan pelba-
gai warna disyaki dadah jenis me-
thamphetamine,” katanya ketilasidang alkhbar
di Ibu Pejabat JKDM di sini pada Khamis.

Beliau berkata, modus operandi sindiket
adalah dengan menjadikan pondok terbiar
di kawasan perkuburan sebagai tempat pe-
nyimpanan sementara dadah.

Selain itu, katanya, rampasan terbesar
membabitkan dadah bernilai hampir RM124

jutadi Pusat Kargo Post Acceptant Advance,
Bangunan MASKargo, Lapangan Terbang
Antarabangsa Kuala Lumpur (KLIA), Sepang
pada 12 Oktober lalu.

“Pemeriksaan sebuah kotak kayu diikrar-
kan sebagai 'Hande Screw Air Compressor’
mendapati berisi lkarung guni mengandungi
serbuk putih disyaki dadah jenis heroin de-
ngan anggaran berat 161kg dan kokain se-
berat 246.7kg.

"Dalam operasi ini, dua lelaki tempatan
berusia 27 dan 47 tahun dipercayai berperan-
an sebagai ejen ditahan bagi membantu
siasatan,” katanya. '

Dalam operasi pada 26 September lalu,
Amran berkata, sebanyak 293.6kg dadah
jenis methamphetamine dianggarkan ber-
nilai RM14.7 juta dirampas di Bay Eksport
Post Aviation, Kargo Village, KLIA.

Jelasnya, rampasan dilakukan hasil mak-

lumat risikan menerusi pemeriksaan ter-
hadap 16 kotak diikrarkan sebagai barangan
tidak berbahaya.

“Hasil pemeriksaan mendapati empat
kotalk mengandungi alat ganti kenderaan,
manakala 12 kotak lagi mengandungi 285
bungkusan plastik berisi serbuk kristal putih
disyaki dadah jenis methamphetamine.

"Modus operandisindiket adalah dengan
menyembunyikan dadah dalam kotalk
dagangan untul dihantar le Australia,”
katanya. :

Beliau berkata, Kastam Pulau Pinang pula
berjaya merampas ganja seberat 33kg ber-
nilai RM99,000 disembunyikan di bawah
jeti haram terbiar berhampiran Jalan Dato
Ali, Sungai Perlis pada 1Oktober lalu. -

Ujarnya, semua kes disiasat mengikut
Seksyen 39B(1)(a) Akta Dadah Berbahaya
1952.




